
VOORWOORD 
Vyfhonderd jaar van buurskap 

 
Vyf honderd jaar van buurskap, met bloedige oorloë aan beide kante van die grens, 

op verskillende tye en sonder dat ŉ kwaadwillige skoot ooit met voorbedagte rade 
deur die een of die ander op mekaar gevuur is – dít is die merkwaardige verhaal van 
verhoudinge tussen Suid-Afrika en Portugal. Uniek in kontemporêre wêreld-
geskiedenis? Ek weet nie, maar waarskynlik is dit so.  
 
Hoekom was die Suid Afrikaanse kanselary in Lissabon na die revolusie van 1974 
onaangeraak, terwyl die Amerikaanse en Spaanse Ambassades herhaaldelik aangeval 
en in laasgenoemde geval, geplunder en afgebrand is? Dit terwyl “apartheid Suid-
Afrika” in daardie stadium ’n voorkeurteiken van die kommunisties geïnspireerde 
massas moes wees? Ek was daar, maar kan hierdie vraag nie beantwoord nie.  
  
Wat ek wel na meer as nege jaar as Suid-Afrikaanse diplomaat in Portugal weet, is 
dat die redes vir die onderliggende goedgesindheid tussen twee uiteenlopende volke 
en kulture in die hoofstukke van hierdie epiese werk vervleg is. Ek het die grootste 
bewondering vir die sorg en toewyding wat hierin gegaan het.  
  

Hierdie boek sal staan as ŉ unieke verwysingsbron oor ŉ sonderlinge bilaterale 
verhouding vir toekomstige geslagte. Was dit op my lessenaar tydens my 
dienstydperk in Portugal, sou ek my werk soveel meer doeltreffend kon gedoen het.  
  
Ek is trots om my as beskeie medewerker daarmee te vereenselwig. 
  
 
Carel J.B. Wessels 
Voormalige Suid-Afrikaanse Ambassadeur in Portugal 
 




